
326  O, die bitter vonnis 

 

Op sy skouers word die 

sware kruis gelê, 

want die Heer se juk wou 

ek nie op my hê. 

Vir die eerste keer val 

Jesus op die grond. 

Dis oor ek geval het, 

dis ek wat Hom wond. 

Jesus en Maria 

het mekaar ontmoet, 

en in bitter smarte 

vir my skuld geboet. 

Simon van Cirene 

moet die kruis help dra. 

Heer, ek wil my kruis dra 

sonder om te kla. 

Sy gesig druk Jesus 

in die sweetdoek af, 

so beloon Hy hulle 

wat Hom troos verskaf. 

Nogtans val die Here 

vir die tweede keer. 

Ag, hoe voel my hart nou 

oor my sondes seer. 



Heer, U troos die vrouens 

deur hul te waarsku. 

Laat my tog die sonde 

vrees, dit smeek ek U. 

O, ons arme Heiland 

val die derde maal, 

want my sonde is mos 

altyd weer herhaal. 

Jesus word voor almal 

skandelik ontbloot, 

deur my wellus ly Hy 

hier die bitter nood. 

Wreed deurboor die spykers 

vreeslik hand en voet. 

Heer, ek wil deur lyding 

vir my sondes boet. 

Met ’n kreet buig Jesus 

nou sy hoof en sterf. 

Heer, laat deur u sterwe 

my die lewe eref. 

Stil as lyk lê Jesus, 

Moeder, op u skoot, 

saam met u, o Moeder, 

ween ek oor sy dood. 

Teer lê hulle Jesus 

in die graf ter rus. 

Here, laat my altyd 

in u Wil berus. 

